
ژمارە )921(  2013/3/18

مەخموور كە ژمارەی دانیش������تووانەكەی 194 هەزار كەسەو بەوە ناس������راوە كە لە توانایدا هەیە پێداویستی ئاردی 
هەموو عێراق دابین بكات، بەڵام پشتگوێخستن و فەرامۆشكردنی ئەم دەڤەرە لەلایەن ئیدارەی حكومەتی بەغداوە 
وایلێك������ردووە لەرووی كش������توكاڵ و خزمەتگوزارییەوە زیانێكی گەورەی بەربكەوێت، لە دوای پرۆس������ەی ئازادی 
عێراقیش������ەوە بەهۆی فەرامۆشكردنی ناوچەكە لەلایەن ئیدارەی موس������ڵەوە لە بواری خزمەتگوزارییەكاندا بێبەش 
بووە، هەر بۆیە دووبارە دیاردەی كۆچی پێچەوانە لەس������ەنتەری مەخموورو هەرچوار ناحیەكەی ) دیبەگەو گوێڕو 

پێكردۆتەوە. هەربۆیە سەڕەرای ئەوەی ئەم قەزایە سەر بەئیدارەی قەراج و مەلاقەرە( بۆ ش������اری هەولێر دەستی 
شارەكەیان بەكوردس������تانی دەزانن و ئەمس������اڵ لەچاوەڕوانی موس������ڵە، ب������ەڵام هاووڵاتیان������ی مەخموور 
دیك������ەی  خزمەتگ������وزاری  حكومەتی هەرێمدان ..پ������رۆژەی 

هاووڵاتیانی مەخموور:
ئیدارەی پارێزگای موسڵ ناوچەكەی 

فەرامۆشكردووە..

تەرخانكردنی بودجەیەكی تایبەت 
بۆ چارەسەركردنی كەموكوڕییەكان 

و  ل������ەداواكاری  ئاگادارب������وون  لەنزیك������ەوە  بەمەبەس������تی 
پێداویستیەكانی هاووڵاتیان وەكو تیمی گوڵان بەرەو مەخموور 
بەڕێكەوتین و لەنزیكەوە چاومان بە ژمارەیەك لە هاووڵاتیانی 
ناوچەك������ە ك������ەوت، كەموكورتی پ������رۆژە خزمەتگوزارییەكان 
و چارەس������ەرنەكردنی ژمارەیەك لەكێش������ەكانیان لەگرنگترین 
خەمەكانی هاووڵاتیان بوو، لەم������ەش دا ئیدارەی پارێزگای 
موسڵیان لەبەرامبەر فەرامۆشكردنی شارەكەیان بەكەمتەرخەم 
دەزانی. ه������اوكات گەرچی سوپاس������ی حكومەتی هەرێمیان 
دەكرد بەوەی كاری بۆ چارەس������ەركردنی كێش������ەكانی كارەباو 
كەرتی تەندروس������تی كردووە، هاوكات گلەیی و داواكاریشیان 
لەحكومەتی هەرێمی كوردستان هەبوو؛ خاتوو حەمدیە رەسول 
داوای لەحكومەتی هەرێم هەبوو بەوەی ئاوڕێك لەناوچەكەیان 
بدات������ەوەو بودجەیەك بۆ ش������ارەوانی قەزاكەیان تەرخان بكات، 
لەم رووە ئەم هاووڵاتییە وتیشی: مەخموور لەخزمەتگوزاریدا 
كەموكوڕی هەیەو بودجەی تەرخانكراویش لەلایەن حكومەتی 
عێ������راق و هەرێمەوە كەمەو بەش������ی كارو پرۆژەكانی ناكات. 
هەروەها هاووڵاتی ئیسماعیل عەزیز لەگەڕەكی فەرمانبەران 
هەمان بۆچوونی هەبوو ب������ەوەی نەگەڕانەوەی مەخموور بۆ 
س������ەر هەرێمی كوردس������تان وایكردووە ل������ەزۆر كارو پرۆژەی 
خزمەتگوزاری بێب������ەش بین. لەبەرامبەریش������دا رای جیاواز 
هەبوو بەوەی حكومەت كاری كردووە، بەڵام بەپێی وێرانی و 
وشكەساڵی  كاریگەرییەكانی  ناوچەكەو  بەپەراوێزخستنەكەی 
نەبووە. س������ەبارەت بە گرفتی كەم ئاوی هاووڵاتی محەمەد 
ئەحم������ەد لەگەڕەكی ق������ەڵا وتی: لە ش������ەقام و ڕێگاوبان و 
قوتابخان������ەو ئاوەڕۆو كارەبا گلەییم������ان كەمە، بەڵام گرفتی 
كەمی ئاوی خواردن������ەوەو نەبوونی پرۆژەكان������ی ئاودێریمان 
هەیە، بەرادەی������ەك وایكردووە گوندەكانم������ان چۆڵ بكرێنەوە. 
ه������ەر لەم ڕووەوە هاووڵاتی عەزیز رەس������ول پێ������ی وابوو زۆر 
گوندمان هەیە كە لەبەر كێش������ەی كەم������ی خزمەتگوزاری 
و كەم������ی ئاوی خواردن������ەوەو ئاودێری������ی بەتەواوەتی ئاوەدان 
نەكراونەتەوە وەكو گوندی گردەش������ینە. بەمش������ێوەیە كەمی 
ئاوی خواردنەوە لەدیارترین ئەو گرفتانەیە كە هاووڵاتیان داوا 
لەحكومەتی هەرێمی كوردس������تان دەكەن مشورێكی بەپەلەی 
لێبخ������وات لەمب������وارەوە هاووڵاتی گوڵیزار خ������در لەگەڕەكی 
ش������یروان وتی: ئاوی خواردنەوەمان كەمەو پێویستە بۆ وەرزی 
هاوین حكومەتی هەرێم چەند پرۆژەیەك لە ئێس������تاوە دەست 
بەجێبەجێكردنی بكات، چونكە ئێس������تا لەهەفتەیەكدا چەند 
كاتژمێرێك ئاوی خواردنەوە دێت كە زۆربەی كات ئاوەكەی تاڵ 
و قوڕاوییە. سەبارەت بەپرۆژە خزمەتگوزارییەكانی شارەوانیش 
لەبارودۆخێكی باشتردا نییە لەمبارەیەوە هاووڵاتی ئیسماعیل 
ئیبراهیم لەگەڕەكی كوردستان وتی: گەرچی چەند ساڵێكە 
كار بۆ چارەسەركردنی گرفت و كێشەكان دەكرێت، بەڵام هێشتا 
كەموكوڕی زۆرە هەر لەبواری خزمەتگوزاری ش������ارەوانییەوە 

ئ������اوی  گرفت������ی  چارەس������ەركردنی 
خواردنەوە لەدیارتری������ن داواكارییەكانی 
هاووڵاتیانی مەخموورە، س������ەبارەت بەم 
گرفتە قایمقامی مەخموور پشتگیری 
ل������ەداواكاری و رەخنەكانی هاووڵاتیان 
كردوو پێی وابوو گرفت لەس������ەرچاوەی 
ئاوەكە نییە، بەڵكو لەكۆنی تۆڕی ئاوی 
خواردنەوەكەی������ە. لەلایەكی ترەوە بەپێی 
وتەكان������ی قایمقام بڕی 4 ملیارو 600 
ملیۆن دینار بۆ نۆژەنكردنەوەی ئاوی 
س������وڵتان عەبدوڵڵا لەلای������ەن هەرێمەوە 
بەهۆی  پرۆژەكە  ب������ەڵام  تەرخانكراوە، 
خراپ������ی كارو بێ ئەزموونی بەڵێندەرەوە 
دواكەوتووە. لەلایەك������ی ترەوە وەزارەتی 
شارەوانی و گەشتوگوزاری هەرێم بڕی 
900 ملی������ۆن دیناری لە لێكۆڵینەوەی 
ستراتیژی  پرۆژەیەكی  دروس������تكردنی 
بۆ ڕاكێشانی ئاوی خواردنەوە لە زێی 
گ������ەورەوە بۆ مەخم������وور تەرخانكردوو 

پرۆژەكە تەواو بووە.



46

ــۆ
ـــ
وخـ
ـــا
ـــ
نـ

ژمارە )921(  2013/3/18

ت������ا بوارەكانی جوانكاری و باخچ������ەو گرنگیدان بەلایەنی لاوان 
هۆشیاری و كردنەوەی خولەكانی مەشق و راهێنان. 

لە ڕووی پاكوخاوێنی و كۆكردنەوەو فڕێدانی زبڵ و خاشاكیشەوە 
كەموكوڕییەكی بەرچاو هەیەو لایەنی ش������ارەوانیش هۆكارەكەی 
بۆ كەم������ی بودجەو پارەی تەرخانك������راو دەگەڕێنێتەوە، تەنانەت 
ئەو ژمارە كەمەی كرێكاران كە بەش������ێوەی گرێبەس������ت بۆ ئەم 
مەبەستە دامەزراون كەمەو بەشی بەڕێوەچوونی كارەكان ناكات. 
ل������ەم بارەیەوە لەگەڕەكی س������ەرای هاووڵاتی ئەحمەد حەس������ەن 
وتی: خەڵكی لەبازاڕو گەڕەكەكانی تریش������ەوە زبڵ و خاشاكیان 
لێ������رە فڕێ������دەدەن، دی������اردەی فڕێدانی زبڵ و خاش������اك یەكێكە 
لەخراپترین دی������اردەكان. هەر س������ەبارەت بەخزمەتگوزارییەكانی 
ش������ارەوانی لەبەر نەبوونی ئاوەڕۆی پێویس������ت گۆمە ئاوی زۆر 
لەن������او قەزاكە كۆبووەتەوە بەوتەی هاووڵاتیان بۆ نەبوونی ئاوەڕۆ 
دەگەڕێت������ەوە، بەتایبەتی لەگەڕەكی مەلای������ان كە چەند ماڵێك 
بەهۆی كۆبوونەوەی ئەو گۆمانە ئاستەنگ لەبەردەم هاتوچۆیان 
دروس������تبووە هەربۆیە هاووڵاتیان دەڵێن گ������ەر بێتوو پێش هاتنی 
وەرزی گەرما چارەس������ەری ئەو گۆماوانە نەكرێت دەبێتە هۆی 
بڵاوبوونەوەی پەتاو نەخۆش������ی، لەگەڕەك������ی مەلایانیش خاتوو 
مەلیح������ە كەریم وتی: دووجار ئ������اگاداری لایەنی پەیوەندارمان 
كردەوە ك������ە ناتوانین بەهۆی ئەو گۆماوان������ەوە هاتوچۆ بكەین 
بگرە مەترسیمان هەیە لەكەوتنەوەی رووداوی خنكان..لەلایەكی 
ترەوە دواكەوتنی جێبەجێكردنی پرۆژەكانی شارەوانی بەتایبەتی 
پرۆژەكان������ی ئ������اوەڕۆ جێی رەخن������ەو گلەی������ی هاووڵاتیان بوو؛ 
لەمبارەیەوە كامەران محەمەد لەگەڕەكی ش������ێروان وتی: ماوەی 
زیاتر لەمانگێك������ە كۆڵانەكەمان بۆ پرۆژەیەكی ئاوەڕۆ تێكداوەو 
ژیانمان لێتێكچ������ووەو تۆڕی ئاوی خواردنەوەش������مان تێكچووە، 
تەنانەت ئەو بۆرییە ئاوەڕۆ بچووكانەش كە ئێستا بۆ پرۆژەكانی 
ئ������اوەڕۆ دادەنرێت لەدوا رۆژدا چارەس������ەری گرفتەكە ناكات و 

دەبێتە كێشەیەكی تر.
یەكێ������ك لەداواكاریی خەڵك������ی لەمەخموور گرنگی������دان بوو بە 
تەندروستی؛ س������ەبارەت بەگرفتەكانی ئەم كەرتە خاتوو زەینەب 
رەس������ول پێی واب������وو گەرچی لەلای������ەن حكومەت������ی هەرێمەوە 
نەخۆش������خانەیەكیان بۆ دروستكراوە و پزیشكی ئافرەتانیشیان بۆ 
دانراوە، بەڵام ش������وێنی لەدایكبوون و منداڵانی نییە بەوتەی ئەم 
ئافرەتە بۆ ئەم حاڵەتە بەناچاری ئافرەتە دووگیانەكان دەنێردرێنە 
هەولێر. هەر سەبارەت بەم بوارە خاتوو گوڵیزار داوای لەحكومەتی 
هەرێم كرد ئەو بنكە تەندروس������تیەی كراوەتەوە بەشی چارەسەری 
ئافرەتان������ی دووگیانی تێ������دا بكرێتەوە. هەروەه������ا لەگەڕەكی 
كوردس������تان فاتیمە محەمەد كە نەخۆشی ش������ێرپەنجەی هەیەو 
داوای لەحكومەتی هەرێم كرد كە خەرجی چارەس������ەرەكانی بۆ 
دابین بكات چونكە بەبەردەوام ناچارە هاتوچۆی نەخۆشخانەی 
رزگاری و نۆرینگەو كڕینی دەرمان بێت و بڕە پارەیەكی زۆری 
بۆ ئەم مەبەس������تە قەرز كردووە، هەربۆیە داواكارە مووچەیەكی 
تایبەتی بۆ ببڕێتەوە. لەڕووی گرنگیدانیش بەباخچەی ساوایان 
كە بە وتەی هاووڵاتیان تەنیا دوو باخچەی ساوایان لەشارەكەیان 
هەیەو ژمارەیەكیش لە بینایەی قوتابخانەكان كۆنەو پێویستی بە 

نۆژەنكردنەوەو بەرفراوانكردن هەیە.

ئیبراهیم ش������ێخەڵڵا قایمقامی ق������ەزای مەخموور لە وەڵامی 
چەند پرسیارێكی )گوڵان(دا باسی لە هۆكارەكانی گرفتی 
خزمەتگوزاری و نەبوونی پرۆژەی گرنگ و پێویس������ت كرد، 
هەروەها ریزبەندی گرنگترین ئەو پرۆژانەی خستەڕوو كە بۆ 
ئەمس������اڵ بۆ قەزاكەیان دەرچووە، لەم رووەوە پێی راگەیاندین  
)پێش������تر كە پێوەندی لەگەڵ لیس������تی حەدبا ئاسایی نەبوو(
لەساڵی 2011 لە موس������ڵەوە تەنیا 8 ملیار دینار بۆ هەموو 
س������نوورەكە تەرخانكراب������وو، لەكاتێكدا لەلای������ەن حكومەتی 
هەرێمەوە 59 ملیار دینار تەرخانكرابوو، ئێس������تا بارودۆخەكە 
ئاس������ایی بۆتەوەو لە 2012 لەلایەن موسڵەوە 35 ملیار دینار 
تەرخانكراو، لەسەر بودجەی پەرەپێدانی پارێزگای هەولێریش 
زیاتر لە 12 ملیار دینار تەرخانكرا و لەبودجەی وەزارەتەكانی 
هەرێمیش 6 ملیار دینار، بڕیاریشە ئەمساڵ لەسەر بودجەی 
ش������یرینی گرێبەستەكانی نەوت بۆ مەخموور 16 ملیار دینار 
خەرج بكرێت و لەموسڵیش������ەوە نزیكەی 23 ملیارو لەس������ەر 
بودج������ەی پەرەپێدانی پارێزگای هەولێری������ش 6تا 7 ملیاری 

دیكە ئامادە بكرێت. 
مەخموور تا ئێس������تا ماستەرپلانی نییەو نەبوونی ماستەرپلان 
ڕێگرە لەبەردەم ئەنجامدانی زۆربەی پرۆژەكانمان بۆ ئەمساڵ 
پارێزگای موس������ڵ و وەزارەتی ش������ارەوانی و گەشتوگوزاری 
هەرێم بڕیاریانداوە پرۆژەی ماس������تەرپلانی بۆ جێبەجێ بكەن، 
بەڵام لەگەڵ ئەوەش������دا ئەمس������اڵ پرۆژەكان������ی ڕێگاوبان و 
ش������ارەوانی و راكێشانی تۆڕی دابەشكردنی ئاوی خواردنەوەو 
لەریزبەندی  پرۆژە خزمەتگوزارییەكان������ی گوندەكان  ئاوەڕۆو 
پێش������ەوەی بەرنامەو كارەكاندا دەبێت، ب������ۆ نموونە لەبەرنامەو 
پلاندایە ئەمساڵ لەگەڵ دروستكردنی ماستەرپلانەكە قۆناغ 
بە قۆناغ ئاوەڕۆكان دروس������ت بكەین تا ئەو گۆلاوە ئاوانەی 
كە لەگەڕەك و كۆڵانەكان كۆبۆتەوە چارەسەر بكرێت هەروەها 
پرۆژەكانی دیكەی شەقام و قیرتاوكردنی شەقامەكان و دانان 
و نوێكردنەوەی تۆڕی دابەشكردنی ئاوی خواردنەوەو كارەباش 
بەهەمان ش������ێوە كاری تێدا دەكەین، لەلایەكی دیكەوە ساڵانە 
لەبودجەی پەرەپێدانی پارێزگای هەولێر بڕە پارەیەك بۆ بەجووت 
س������ایدی س������ەرەكیی بازاڕگە تەرخان دەكرێت، لەم ساڵانەی 

تاكە ڕێگا بۆ بووژانەوەی 
سنوورەكە جێبەجێكردنی 

پرۆژەی ئاودێری 
مەخموورو قەراجە 



47

ــۆ
ـــ
وخـ
ـــا
ـــ
نـ

ژمارە )921(  2013/3/18

دواییشدا پارەیەكی باش بۆ شارەوانی تەرخانكراوە، بەڵام لەبەر 
ئ������ەو كاولكاری و وێرانییەی زیاتر لە 40 س������اڵە رووبەڕووی 
س������نووری مەخموور بۆتەوە، بۆیە ئەو پارەیە بەش������ی هەموو 
پرۆژەیەك ناكات و هێش������تا نەتوانراوە هەموو كەموكوڕییەكان 
چارەس������ەر بكرێت، بۆ نموونە كەموكوڕیمان لەبواری كەمی 
ئامێرو كرێكار بۆ پاككردنەوەی زبڵ و خاشاك هەیەو كارگەی 
ریس������ایكلینیش بۆ چارەس������ەركردنی زبڵ و خاشاكەكە نییە. 
گەر ئەو بودجەو پرۆژانە بەمش������ێوەیەی ئێس������تا بەردەوام بێت 
تا 4 س������اڵی دیكە پرۆژەو كارەكان دەگەنە ئاس������تی پێویست 
و داواكارییەكان. بەڵام لێرەدا پێویس������تە ئەو راستیە بزانین كە 
ئاوەدانكردن������ەوەی گوندەكان تەنیا پەیوەندی بەبوونی پرۆژەی 
خزمەتگوزارییەوە نییە بەڵكو پەیوەندی بەهەلی بژێوی ژیان 
و خۆشگوزەرانی و بەدەس������تهێنانی داهاتی تاكەكەسی بەرز 
هەیە كە لەس������ەنتەری شارەكان هەیەو هاندەرە بۆ كۆچكردنی 
گوندنش������ینەكان، هەر بۆیە پێویس������تە پ������رۆژەی ئاودێری و 
كش������توكاڵی بۆ گوندەكان جێبەجێ بكرێ������ت تاوەكو ژێرخانی 
كش������توكاڵی و ئاژەڵداری ببووژێتەوەو هاندەری بەدەستهێنانی 
داهات بێت نەك وەكو ئێس������تا لەگوندەكانی قەراج كەسی تێدا 
ناژی چونكە سەرچاوەی بژێوی ژیانی تێدا نییە، ئەو پرۆژە 
ئاودێرییەی كە بڕیاربوو لەس������اڵی 2012 بۆ مەخموورو قەراج 
جێبەجێ بكرێت ئێس������تا لێكۆڵینەوەو توێژینەوەی تەواو بووەو 
ئێستا حكومەتی فیدرالی بەهەماهەنگی لەگەڵ حكومەتی 
هەرێم بۆ رووپێوكردن داویەتی بە بەڵێندەرو لەس������اڵی داهاتوو 
قۆناغ بە قۆناغ جێبەجێ دەكرێت، هەربۆیە گەربێتو حكومەتی 
فیدرالی پرۆژەكە جێبەجێ نەكات داواكارین حكومەتی هەرێم 
هەس������تێت بەجێبەجێكردنی پرۆژە ئاودێرییەكە كە بۆ ناوچەكە 

زۆر پێویستەو تاكە ڕێگایە بۆ بووژانەوەی سنوورەكە.
س������ەبارەت بەهەردوو كەرتی پەروەردەو تەندروستی، قایمقامی 
مەخموور وتی: گرفتی بینایەی قوتابخانەمان لەناو هەندێك 
گەڕەك م������اوە و بڕیارە بینایەی چەند قوتابخانەیەكی نوێمان 
بۆ دروست بكرێت، لەبواری تەندروستیش لە ساڵانی رابردوو 
كاری باش لەمبوارەدا ئەنجامدراو ئێستا بنكەی تەندروستی 
تایب A مان هەیەو لەلایەن خێرخوازێكیش������ەوە س������ێ هۆڵی 

فریاكەوتنی ئافرەتان و پیاوان و نەش������تەرگەری لەدایكبوون 
دروست دەكرێت، ئەمە جگە لەپرۆژەیەكی حكومەتی ناوەندی 
بەوەی نەخۆشخانەیەكی 100 قەڕەوێڵەیی هاوچەرخ كە بڕیارە 

بۆ مەخموور دروست بكرێت.
س������ەبارەت بەدوو ئیدارەیی و گرفتەكانی ئەم بوارە قایمقامی 
مەخم������وور وتی: لە ڕووی ئیداریی و یاس������ایی و مامەڵەی 
هاووڵاتیان و جێبەجێكردنی بڕیاری 140 ئیدارەی ش������ارەكەو 
هاووڵاتیانیش كێش������ەمان هەیە، بەڵام لەرووی ئەوەی هەردوو 
لا پرۆژەی������ان جێبەجێ كردووە س������ودمەند بووی������ن، بەڵام لە 
ڕووی دواكەوتن������ی جێبەجێكردنی م������اددەی 140ەوە لەلایەن 
خودی لیژنەی ب������اڵای 140ەوە كەموكورتی هەیەو بودجەی 
پێویس������ت بۆ قەرەبووكردنەوەو ئاس������ایكردنەوە تەرخان نەكراوەو 
تا ئێس������تا نووس������ینگەی ماددەی 140 لەمەخم������وور نییە، 
تەنانەت حكومەتی فیدراڵی گەورەترین ئاس������تەنگە لەبەردەم 
جێبەجێكردن������ی بڕیارەكە، من لێرەدا دەمەوێت روونكردنەوەیەك 
بدەم بەوەی گەڕانەوەی مەخموور بۆ سەر هەرێمی كوردستان 
تەنیا بڕیارێكی دەوێت و وەكو ناوچە كوردس������تانیەكانی تری 

دەرەوەی هەرێم نییە.
لەكۆتاییدا قایمقامی مەخموور وتی: بۆ دروستكردنی شەقامی 
س������ەرەكی داوای3 ملی������ارو 200 ملیۆن دینارم������ان كردووەو 
پرۆژەی تەواوكردنی دووس������ایدی نێوان هەولێرو مەخمووریش 
بودج������ەی بۆ دان������راوە و پرۆژەی رێ������گای هەولێر–گوێریش 
لەقۆناغی رووپێوكردندایەو بڕیاریش������ە ناوچەی پیشەس������ازی 
ببرێت������ە دەرەوەی مەخموور، لەبواری گرنگی������دان بەلاوانیش 
بینایەیەك������ی هاوچەرخ بۆ ناوەن������دی وەرزش و لاوان لەلایەن 
حكومەتی هەرێمەوە دروستكراوەو گۆڕەپان و كۆمەڵگایەكی 
وەرزشی مۆدێریش دروست دەكرێت و چەند پاركێكیش لەمساڵدا 
لەناو سەنتەری شار دروست دەكەین. یەكێك لەدەستكەوتەكانی 
ساڵی رابردوو راكێشانی كارەبای هەرێم بوو كە لەسەربڕیاری 
جەنابی س������ەرۆكی هەرێم دەستكرا بەجێبەجێكردنی راكێشانی 
كارەباو ئەنجامدانی پرۆژەی ڕاكێش������انی هێڵی كارەبای 132 
كەی ڤی، ك������ە وایكرد كارەبای مەخم������وور بگاتە 16- 18 

كاتژمێرو هیچ پێوەندیمان بەموسڵەوە نەما.

سێ هۆڵی فریاكەوتنی 
ئافرەتان و پیاوان و 

نەشتەرگەری لەدایكبوون 
لەلایەن خێرخوازێكەوە 

دروست دەكرێت

راكێشانی كارەباو 
ئەنجامدانی پرۆژەی 

راكێشانی هێڵی كارەبای 
132 كەی ڤی كە لەسەر 
بڕیاری جەنابی سەرۆكی 
هەرێم جێبەجێ دەكرێت 
گەورەترین دەستكەوتی 
ساڵی رابردوو بوو بۆ 
هاووڵاتیانی مەخموور

پرۆژەی تەواوكردنی 
دووسایدی نێوان 

هەولێرو مەخمووریش 
بودجەی بۆ دانراوە و 

پرۆژەی رێگای هەولێر 
– گوێریش لەقۆناغی 

رووپێوكردندایە

